
				Гэта старонка не была вычытаная
Сьвет увесь ён, каб прымеў,
Ён к сабе саскрэсьці-б меў.
Дзіва-ж, што зладзейскі вочы
Лезуць красьці ў клець уночы!
Многа, што на праўду плююць,

Кулаком пад нос тым суюць,

Хто па праўдзе скажаць ім;

Не заві яго ліхім,

Не кажы, што ён сваволіць, —

Праўда, кажуць, вочы колець!

Не па праўдзе прысягаюць,

Не па праўдзе выцягаець

У беднага аканом

Быццам праўду бізуном.

Не па праўдзе бедных гоняць,

Й не па праўдзе суд свой клоняць.

Запытайся праўды ў судзе,

Паглядзім, што з таго будзе!
Многа ёсьць таніх на сьвеце
Што па злосьці ліха плеце
Язычком сваім паганым,
Сваіх брацьцяў перад панам
Уядаець нізашто,
Каб ды самаму за то
Ласку заслужыць у пана.
Пан паслухаець сата̀на,
Зьдзярэць сьпіну аж да пят,
Хоць-бы хто й невінават.
Або ў некруты нябогу,
Або ў цяжкую налогу,
Або ў дальны трудны пуць
Злыя людзі упякуць,
Ох, наш брат ёсьць і такі,

Што ў яго і нраў ліхі.

На таргу прадасьць воз сена,

А што ўзяў, ў карчме ўсё села.

Ўдвору з п’янымі вачамі,

Вернець з голымі рукамі,

Я ўдварэ за тое-ж зельле,

Трэба ўзяцца за пахмельле.

Колькі трэба, намалоціць,

У карчомку ўсё валочыць;

Рэшту, калі будзець што,

На гарэлку прэць і то.

Там ён днюець і начуець.

Там дадуць яму і есьці,

